
寄丘儒

作者：賈島　唐

本作品收錄於《全唐詩/卷571》

地近輕數見，地遠重一面。

一面如何重，重甚珍寳片。

自經失歡笑，幾度騰霜霰。

此心鎮懸懸，天象固一作「因」迴轉。

長安秋風高，子在東甸縣。

儀形信寂蔑，風雨豈乖間。

憑人報消息，何易憑筆硯。

俱不盡我心，終須對君宴。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

